ТӨРИЙН БЭЛГЭ ТЭМДГИЙН ТУХАЙ ХУУЛЬД НЭМЭЛТ ОРУУЛАХ ТУХАЙ ХУУЛИЙН ТӨСӨЛД ХИЙСЭН ЗАРДЛЫН ТООЦОО
“Төрийн бэлгэ тэмдгийн тухай хуульд нэмэлт өөрчлөлт оруулах тухай” хуулийн төсөл (цаашид “хуулийн төсөл” гэх)-ийг хэрэгжүүлэхтэй холбогдон гарах зардлын тооцоог Хууль тогтоомжийн тухай хууль болон Монгол Улсын Засгийн газрын 2016 оны 59 дүгээр тогтоолын дөрөвдүгээр хавсралтаар батлагдсан “Хууль тогтоомжийг хэрэгжүүлэхтэй холбогдон гарах зардлын тооцоог хийх аргачлалын дагуу боловсруулав.
Хуулийн төслийг хэрэгжүүлэхтэй холбогдон гарах зардлыг Аргачлалын 1.5-д заасны дагуу дараах гурван төрлөөр тооцов:
1.Иргэнд үүсэх зардал. Хуулийн төсөлд иргэнд бие даасан шинэ үүрэг хүлээлгээгүй тул цаг хугацааны болон шууд мөнгөн нэмэлт зардал үүсэхгүй.
2.Хуулийн этгээдэд үүсэх зардал. Хуулийн төслийн үйлчлэлд хамаарах ерөнхий боловсролын сургуульд шинээр бүтэц, орон тоо бий болгох үүрэг хүлээлгэхгүй. Төрийн далбааг байршуулах, мандуулахтай холбоотой зохион байгуулалтын арга хэмжээг тухайн байгууллагын батлагдсан төсөв, хэвийн үйл ажиллагааны хүрээнд хэрэгжүүлэх боломжтой тул тогтмол шинээр үүсэх хүний нөөцийн болон шууд мөнгөн зардал гарахгүй гэж тооцов.
3.Төрийн байгууллагад үүсэх зардал. Хуулийн төслийг хэрэгжүүлэх хүрээнд боловсролын асуудал эрхэлсэн төрийн байгууллага болон сургуулийн удирдлага нь өөрийн бүрэн эрхийн хүрээнд ажиллах бөгөөд шинэ байгууллага байгуулах, орон тоо нэмэх, улсын төсвөөс тусгайлан нэмэлт санхүүжилт шаардахгүй.
Иймд уг хуулийн төслийг хэрэгжүүлэхтэй холбогдуулан иргэн, хуулийн этгээд, төрийн байгууллагад нэмэлт мөнгөн болон хүний нөөцийн зардал гарахгүй гэж тооцоолсон болно. Хуулийн зохицуулалт нь холбогдох байгууллагуудын одоо хэрэгжүүлж буй чиг үүрэг, батлагдсан төсөв, зохион байгуулалтын хүрээнд хэрэгжинэ гэж үзэж байна.

